
Аляксандр Цынкевіч 
дагэтуль з’яўляецца 
членам Нацыянальнага 
камітэта Аб’яднанай 
грамадзянскай партыі 
Беларусі, але ўжо 5 гадоў 
жыве і працуе ва Украіне 
ў сферы інфармацыйнага 
бізнесу. Тым больш будзе 
цікавым яго меркаван-
не наконт цяперашняй 
прэзідэнцкай кампаніі ў 
нашай краіне.

— Аляксандр, ты не пер-
шы год жывеш ва Украіне і, 
наколькі мне вядома, увесь 
гэты час не страчваў цес-
ных сувязей з Беларуссю. 
Цяпер у цябе з’явілася паў-
навартасная магчымасць 
параўнаць выбарчыя кам-
паніі ў Беларусі і ва Украіне. 
Можаш назваць асноўныя 
адрозненні?

—  Адрозненні,  канечне, 
ёсць, і вельмі істотныя, хаця 
б  па  аб’ёме  медыярынку  і 
магчымасці  бесперашкодна 
весці  агітацыю.  Затраты  на 
гэта  проста  несупараўналь
ныя  з  Беларуссю.  Сукупныя 
затраты  ўдзельнікаў  апош
ніх  парламенцкіх  і  прэзі
дэнцкіх  выбараў  ва  Украіне 
складаюць  некалькі  мільяр
даў долараў ЗША. Але самае 
істотнае  адрозненне  паміж 
Украінай і Беларуссю заклю
чаецца  ў  тым,  што  выбары 
ва  Украіне  ўсё  ж  такі  ёсць. 
І  гэта  не  імітацыя  выбараў, 
як  у  Беларусі  —  галасы  ва 
Украіне  рэальна  падлічва
юць.  Апазіцыя  непасрэдна 
мае  прадстаўніцтва  ва  ўчас
тковых  выбарчых  камісіях. 
Наглядальнікі насамрэч кан

тралююць  падлік  галасоў,  а 
не  знаходзяцца  на  задвор
ках  участка  і  не  назіраюць 
здалёк  за  маніпуляцыямі 
прадстаўнікоў  выбаркамаў, 
як у Беларусі.

— Ужо вызначыліся ас-
ноўныя прэтэндэнты на 
прэзідэнцкую пасаду — Ан-
дрэй Саннікаў, Уладзімір 
Някляеў, Яраслаў Раманчук, 
ну і, канечне, сам Аляксандр 
Рыгоравіч. Каго больш за 
ўсе ўразілі першыя піяр-
крокі, і каго яны больш за 
ўсё расчаравалі?

— А хіба апазіцыйныя кан
дыдаты ўжо рабілі нейкія піяр
крокі? Калі, канечне, такімі не 
лічыць  самапрэзентацыі  на 
некаторых  малаўплывовых 
медыйных  інтэрнэтпляцоў
ках. На самай справе ніводны 
кандыдат  не  можа  выразна 
патлумачыць,  якім  чынам  ён 
збіраецца  дабівацца  рэальна
га падліку галасоў пры таталь
най адсутнасці такога.

Ніхто з альтэрнатыўных Лу
кашэнку кандыдатаў пакуль не 
зрабіў  ніякіх  крокаў  для  таго, 
каб пераканаць выбаршчыкаў 
і інвестараў у сур’ёзнасці сваіх 
намераў. Напэўна, яны проста 

не  разумеюць,  у  чым  сутнас
ць  выбарчых  кампаній  у  вос
траканфліктных  палітычных 
сітуацыях.  Бяруць  за  аснову 
заходнія  піяртэхналогіі  пры 
адсутнасці  рэальных  уплы
вовых  медыйных  пляцовак  і 
татальнага процідзеяння кіру
ючага  рэжыму.  Насычаюць 
свае  кампаніі  “траваеднымі” 
лозунгамі  (што,  у  прынцыпе, 
і  нядрэнна  пры  рэальных  дэ
макратычных выбарах), аднак 
не  разумеючы,  як  яны  гэтага 
будуць  дабівацца  ў  сапраўд
ных рэаліях.

Здзівіла  вельмі  выка
рыстанне  ў  першай  палове 
верасня  правакацыйных  тэх
налогій  супраць  альтэрна
тыўных  уладзе  крыніц  інфар
мацыі:  гэта  фальшінтэрв’ю 
Падаляка,  Шарамета  і  лжэ
супрацоўніка  ФСБ  Расіі;  ці  то 
самагубства,  ці  то  забойства, 
(давядзенне  да  самагубства 
—  гэта  таксама  злачынства) 
Алега Бябеніна. Алег, у любым 
выпадку,  —  ахвяра  рэжыму, 
таму  што  яго  смерць,  хутчэй 
за ўсё, звязана з яго прафесій
най дзейнасцю.

30  
ПРАДАДЗЕНЫХ 
СОСНАЎ — ДВА 
ГАДЫ КАЛОНІІ

Два гады пазбаўлення волі 
ў калоніі ва ўмовах узмо-
цненага рэжыму атрымаў 
былы ляснік Ашмянскага 
лясніцтва 45-гадовы Віктар 
Кандратовіч, які ў красавіку 
2008 года за хабар дазволіў 
высечы каля 10 кубаметраў 
дзелавой драўніны — 
прыкладна 30 хвойных дрэў.

Абвінавачаны не стаў аб
скарджваць  прыгавор,  і  13 
верасня  ён  уступіў  у  закон
ную сілу.

Сосны высек кліент лесні
ка Алег Віткоўскі ў лесе каля 
чыгункі  непадалёк  вёскі  Та
лоцішкі. За гэта Віктар Канд
ратовіч  атрымаў  ад  яго  300 
тысяч рублёў хабару.

Дзеянні  лесніка  суд 
кваліфікаваў па двух артыку
лах Крымінальнага кодэкса.

Кіеў пакуль глядзіць на нашы выбары занадта спакойна

АЛЕСЬ АСІПЦОЎ, ЖУРНАЛІСТ (МАГІЛЁЎ): 

“ПАД “КАЎПАКОМ” БУДУЦЬ САМІ НАГЛЯДАЛЬНІКІ”.
— Я перакананы ў тым, што самі наглядальнікі будуць зна

ходзіцца  “пад  каўпаком”  цэлага  шэрагу  небяспек  для  сябе. 
Калі  яны  праяўляюць  актыўнасць  на  выбарчым  участку,  то 
нярэдка  ўчастковая  камісія  ды  і  міліцыя  могуць  папросту 
ствараць нейкія правакацыі ў адносінах да іх. На апошніх вы
барах  з’явіўся  зусім  п’яны  чалавек,  які  прагаласаваў  і  пачаў 
чапляцца да мяне: маўляў, я яму замінаў галасаваць. Да мяне 
адразу  падскочылі  сябры  камісіі,  падышоў  міліцыянт,  мяне 
завялі ў пакой, дзе пачалі разбірацца. Разбор доўжыўся гад
зіну.  Што  рабіла  камісія  на  працягу  гэтай  гадзіны,  пры  маёй 
адсутнасці, можна толькі здагадвацца. І потым, калі падлічылі 
галасы, розніца паміж маімі падлікамі і падлікамі камісіі скла
ла каля трохсот чалавек.

ВАЛЯНЦІНА КУДЛАЦКАЯ,  
ГРАМАДСКІ ДЗЕЯЧ (ВЕРХНЯДЗВІНСК): 

“У НАС УЖО ПАЧАЎСЯ “КАЎПАК”.
—  Я  проста  пераканана,  што  гэтыя  выбары  пройдуць 

“пад каўпаком”. Толькі не “пад каўпаком” нейкіх незалежных 
структур, а “пад каўпаком” улад, сілавых структур, як гэта ад
бываецца ўжо каторы год падчас выбараў самых розных уз
роўняў. У нас, у Верхнядзвінску, выбары пачаліся літаральна 
на наступны дзень пасля іх аб’яўлення. Мясцовыя актывісты 
правялі свята, на якое прывезлі дзесяць экзэмпляраў “Прад
прымальніцкай  газеты”  і  некалькі  візітак  Уладзіміра  Някляе
ва. І гэта так узрушыла мясцовую ўладу, што літаральна на на
ступны дзень пачаліся разборы: адкуль узяліся гэтыя газеты? 
што гэта за візіткі? Праблема не каштавала і выедзенага яйка, 
аднак разбіраліся цэлы тыдзень. Гэта праблема маленькіх га
радоў, дзе ўлада вельмі пільна адсочвае ўсё тое, што адбыва
ецца. І асабліва ў адносінах да тых людзей, якія ўдзельнічаю
ць у кампаніях выбарчага кшталту.

ЗМІЦЕР ШЫМАНСКІ, ГРАМАДСКІ ДЗЕЯЧ (БРЭСТ): 

“ЯРМОШЫНА ГУЛЯЕ Ў КАМАНДЗЕ ЛУКАШЭНКІ”.
—  Акрамя  таго,  што  яна  сказала  пра  АБСЕ,  яна  выдатна 

дала зразумець, да якой каманды адносяцца яна  і ўся Цэнт
ральная выбарчая камісія. Яна адкрыта заявіла, што адносіц
ца да каманды Лукашэнкі,  і, натуральна, з гэтага вынікае ўсё 
астатняе. Будзе чарговае пусканне пылу ў вочы міжнародным 
наглядальнікам. Праўда, пусціць пыл у вочы наглядальнікам 
АБСЕ  досыць  складана  —  яны  людзі  дасведчаныя  і  прайшлі 
вельмі шмат кампаній. Мы заўсёды даводзілі да іх праўдзівую 
карціну, якую яны пасля адлюстроўвалі ў сваіх справаздачах.

ТАІСІЯ КАБАНЧУК, СЯБРА БСДП(Г) (БАБРУЙСК): 

“ЯК У ГОГАЛЕЎСКІМ “ВІІ”.
— Будзе ўсё тое самае, што было апошнія пятнаццаць га

доў. Узгадваю апошнюю кампанію. Гэта тэатр. Мы, наглядаль
нікі,  сядзім  за  трыццаць  метраў  ад  сталоў,  а  старшыня  нам 
каментуе,  што  адбываецца.  Кажа:  “Зараз  будуць  падлічваць 
галасы  папярэдняга  галасавання”.  А  мы  бачым  толькі  зады 
сяброў камісіі. А яна вяшчае: “Вось зараз будуць падлічваць 
апошнюю  скрыню”.  Тыя  паміж  сабой  шушукаюцца,  а  мы  не 
бачым іх чарадзейства. Тэатр абсурду. У глыбінцы зноў маля
валі паласу крэйдай на падлозе, праз якую не павінны перас
тупаць наглядальнікі. Як у гогалеўскім “Віі”. 

АНДРЭЙ ТОЛЧЫН, СЯБРА АГП (ГОМЕЛЬ): 

“НІКОЛІ НЕ БАЧЫЎ ТАКІХ ПРАЗРЫСТЫХ ВЫБАРАЎ, ЯК ВА 
УКРАІНЕ”.

— Я быў у складзе выбарчай камісіі да 1994 года. Такіх па
рушэнняў, як потым, не было. У нас усе неабходныя працэду
ры выконваліся выдатна. 

Я  вось  назіраў  выбары  ва  Украіне  і  ніколі  не  бачыў  такіх 
празрыстых выбараў. Папершае, празрыстыя урны. Падру
гое, камісія складалася з прыхільнікаў саміх кандыдатаў: па
лова — прыхільнікі Януковіча, палова — Юшчанкі. Больш за 
тое, у наглядальнікаў столькі правоў, што людзі могуць бачы
ць усё. Там можна здымаць на камеру, запісваць на магніта
фон. Вось што такое празрыстасць.

Прэзідэнцкія выбары ў Беларусі пройдуць “пад каў-
паком” міжнародных наглядальнікаў. Такое меркаван-
не выказала старшыня Цэнтральнай камісіі па выбарах 
і правядзенні рэспубліканскіх рэферэндумаў Лідзія Яр-
мошына ў эфіры першага канала Беларускага радыё, 
перадае карэспандэнт БелТА.

За падрыхтоўкай і правядзеннем прэзідэнцкіх выбараў у 
Беларусі традыцыйна сочыць вялікая колькасць наглядаль
нікаў — больш за 1 тыс. замежных  і ад 20 да 30 тыс. нацы
янальных.  “У  нас  у  краіне  яны  працуюць  сумленна,  вельмі 
моцна, скурпулёзна, і мы сапраўды знаходзімся “пад каўпа
ком”, — сказала старшыня ЦВК і дадала, што ў многіх заход
ніх  краінах  работа  наглядальнікаў  ператварылася  ў  “фар
мальнасць, пратакольную акцыю”, калі ў вялізную дзяржаву 
прыбывае маленькая місія АБСЕ ў складзе 56 чалавек.

Асаблівую ўвагу Лідзія Ярмошына звярнула на той факт, 
што Беларусь своечасова накіроўвае запрашэнні міжнарод
ным  наглядальнікам.  Так,  міністр  замежных  спраў  Сяргей 
Мартынаў  ужо  падпісаў  афіцыйныя  лісты  на  адрас  СНД  і 
АБСЕ з прапановай накіраваць наглядальнікаў на прэзідэнц
кія выбары ў Беларусі. “Такім чынам, нас ніхто не зможа пап
ракнуць у тым, што мы ўхіліліся ад назірання”, — адзначыла 
кіраўнік ЦВК.

 АФІЦЫЙНА

Празрыстыя ўрны – празрыстыя выбары? 

ПАД ЯКІМ “КАЎПАКОМ” ПРОЙДУЦЬ 
ПРЭЗІДЭНЦКІЯ ВЫБАРЫ?

Можна  прыгадаць  яшчэ 
выпадак,  што  здарыўся  каля 
пасольства  Расіі.  Усё  гэта  не
тыпова  для  нашай  дзяржавы. 
Верагодна,  улады  прыцягнулі 
майстроў  распрацоўкі  права
кацыйных тэхналогій, і наўрад 
ці  яны  з  Беларусі.  Далей,  мя
ркуючы  па  пачатку  верасня, 
будзе  больш.  І  сумняваюся, 
што  альтэрнатыўныя  канды
даты  змогуць  нешта  супраць
паставіць гэтым тэхналогіям.

— А ўкраінская палітыч-
ная і эканамічная эліта ці-
кавіцца падзеямі, што ад-
бываюцца ў Беларусі? Калі 
не, то чаму?

— Зусім не цікавіцца. Бела
русь  драбнаватая  для  інтарэ
саў  эканамічных  і  палітычных 
эліт  Украіны.  Акрамя  таго,  ва 
Украіне  пастаянна  адбываюц
ца свае выбары: у студзені былі 
прэзідэнцкія,  а  ў  кастрычніку 
пройдуць  у  мясцовыя  органы 
ўлады.  Выбары  —  гэта  адзін  з 
асноўных  інструментаў  атры
мання  ўлады  ва  Украіне.  Таму 
эліта  тут  занятая  больш  гла
бальнымі  для  сябе  справамі: 
перафармаціраваннем  улады, 
перадзелам уласнасці і бюджэ
тных патокаў. Ёй і справы няма 
да  Беларусі.  Акрамя  таго,  яна 
рэальна  разумее,  што  ў  Бела
русі  няма  выбараў  як  такіх,  а 
альтэрнатыўныя  кандыдаты 

негрунтоўныя ў сваіх намерах.
— Большасць расійскіх 

палітолагаў пры ўладзе ў 
адзін голас сцвярджаюць, 
што для Расіі цяпер любы 
апазіцыянер мілейшы за 
Аляксандра Лукашэнку. А 
для ўкраінскіх палітыкаў і 
палітолагаў?

—  Тое,  што  сцвярджаюць 
расійскія  палітолагі,  не  за
ўсёды  можа  аказацца  рэаль
насцю.  Да  таго  часу,  пакуль 
ценевы складнік адносін бела
рускіх і расійскіх эліт дазваляе 
атрымліваць  прыбытак  з  су
месных бізнеспраектаў, улада 
Лукашэнкі будзе існаваць. Калі 
затраты  пачнуць  перавышаць 
прыбыткі,  тады  і  будзе  рэаль
ны  “накат”  на  Лукашэнку,  а 
пакуль  ідуць  лакальныя  баі  за 
колькаснае размеркаванне це
невых  патокаў.  А  для  ўкраінс
кіх палітыкаў і палітолагаў тэма 
Беларусі, як я ўжо гаварыў, не
актуальная па прычыне мізэр
насці магчымасцей атрымання 
прыбытку на гэтай тэме.

— Твой прагноз: як афі-
цыйны Кіеў будзе рэагаваць 
на вынікі прэзідэнцкай кам-
паніі ў Беларусі?

— Па сітуацыі, у залежнасці 

ад таго, як адрэагуюць асноў
ныя бізнеспартнёры Украіны, 
і  зыходзячы  з  магчымасцей 
атрымання асабістых дывідэн
даў кіруючай элітай.

— Ці можа паўтарыцца 
ў нас “майданаўскі” сцэна-
рый?

—  Безумоўна,  не.  Павінна 
альбо  з’явіцца  пераканаў
чая  альтэрнатыўная  сіла  з 
сур’ёзнымі намерамі, якая пра
пануе  рэалістычны  план  зме
ны ўлады і далейшага развіцця 
краіны (ключавыя словы тут — 
“рэалістычна”  і  “пераканаўча”; 
гэта павінна быць пераканаўча 
для  ўсіх  катэгорый  выбарш
чыкаў  —  простых  грамадзян, 
палітычных  і  эканамічных  эліт 
—  і  мець  практычнае  прымя
ненне).  Альбо  асноўнай  масе 
выбаршчыкаў  павінна  стаць 
так дрэнна, што яна змяце гэты 
рэжым  і  літаральна  ўнясе  ва 
ўладу  большменш  падыход
зячага кандыдата, на яе думку. 
Нешта  падобнае  і  адбылося 
ва  Украіне  ў  канцы  2004  года. 
Праўда,  зза  аморфнасці  і  не
адэкватнасці  новай  улады  ва 
Украіне ніякіх змен практычна 
не адбылося, у адрозненне ад 
Грузіі, але гэта ўжо іншая гісто

рыя. Улады Беларусі, на самай 
справе,  вельмі  слабыя  і  няўс
тойлівыя. Патрэбны проста ра
шучасць і вера ў свае сілы.

— Няма жадання вярнуцца 
ў Беларусь і прыняць актыў-
ны ўдзел у цяперашняй прэзі-
дэнцкай кампаніі? У некаторых 
з іх ты ж актыўна ўдзельнічаў.

—  Жаданне  прымяняць 
свае ўменні і магчымасці ў Бе
ларусі ёсць, але жыццё карот
кае, і разменьвацца на “гульні 
ў  пясочніцы”  ўжо  нецікава  і 
бесперспектыўна.  Аднак  калі 
нешта  зменіцца  і  з’явіцца  пе
раканаўчая  альтэрнатыва,  то 
я  вярнуся  і  паўдзельнічаю  ў 
палітычнай кампаніі.

ВІКТАР АЛЯШКЕВІЧ

Тэма нумара
Заканчэнне.   
Пачатак на стар. 1 БЕЛАРУСЬ ДРАБНАВАТАЯ  

ДЛЯ ЎКРАІНСКІХ ЭЛІТ

А. Цынкевіч скептычна ацэнь-
вае  выбарчы  працэс  у  Беларусі

Кошт расійскага газу для 
Беларусі ў пачатку 2011 года 
можа скласці каля 250 долараў 
за тысячу кубаметраў. Неза-
лежныя эксперты прагназу-
юць новы беларуска-расійскі 
газавы скандал.

У  параўнанні  з  чаканым 
сярэднегадавым  коштам  газу 
сёлета  —  186  долараў  за  ты
сячу  кубаметраў  —  з  пачатку 
2011  года  цана  на  газ  для  Бе
ларусі можа вырасці прыклад
на на 35%. Такую інфармацыю 
распаўсюдзілі расійскія мэдыя.

Ці  насамрэч  “Газпрам”  рых
туе  Беларусі  новую  цану  за  газ 
— 250 долараў за тысячу куба
метраў? У канцэрне гэтую інфар
мацыю пакуль не каментуюць.

На ўсе пытанні прадстаўнікі 
прэсслужбы “Газпрама” адказ
валі  адназначна:  “Каментараў 
цяпер не будзе!”

Прэсавы  сакратар  Сяргей 
Купрыняў: “Нічога не магу ска
заць, бо я цяпер на зусім іншых 

мерапрыемствах, якія не звяза
ны з Беларуссю”.

Паводле  эксперта  расійс
кай  кампаніі  RusEnergy  Міхаі
ла  Круціхіна,  для  павышэння 
цаны  для  Беларусі  “Газпрам” 
мае  выключна  эканамічныя 
матывы.

“У  “Газпрама”  праблемы  з 
фінансамі, таму ён спрабуе ўзя
ць так многа, як толькі зможа. 
І  цана  вызначана  прыкладна 
пароўну з Украінай. На Украіне 
яна  будзе  складаць  250  дола
раў, і для Украіны гэта, у прын
цыпе,  цярпіма.  І  для  Беларусі 
вызнычалі  тую  ж  самую  цану. 
Вядома,  тут  без  скандалу  не 
абыдзецца, бо Беларусь будзе 
матываваць свае патрабаванні 
памяншэння  цаны  наяўнасцю 
Мытнага  саюза  і  адзінай  мыт
най  прасторы.  Але  наўрад  ці 
гэта ў яе атрымаецца. Я думаю, 
што “Газпрам” будзе настойва

ць менавіта на гэтай цане”.
Паводле спадара Круціхіна, 

па  традыцыі  беларускарасій
скія газавыя спрэчкі абвастра
юцца  ў  апошні  момант  перад 
падпісаннем кантракту:

“Вось  калі  прагучаць  пат
рабаванні  аплаты,  тады,  вера
годна,  скандал  і  здарыцца.  Я 
не думаю, што гэта мае нейкае 
дачыненне  да  выбараў,  бо  гэ
тае  дапушчэнне  далёкае  ад 
эканомікі”.

Яшчэ  ў  чэрвені  “Газпрам” 
вызначыў  папярэдні  кошт 
прыроднага  газу  для  Беларусі 
на  2011  год.  Сход  акцыянераў 
газавай манаполіі ўхваліў, што 
налета  цана  можа  дасягнуць 
250  долараў  за  тысячу  куба
метраў.

Паводле  эканамічнага  аг
лядальніка  газеты  “Беларусы 
і  рынак”  Таццяны  Манёнак, 
гэта прыблізная цана, паколькі 

сур’ёзныя  разлікі  яшчэ  не  ра
біліся:

“Але  ж  у  першым  квартале 
яна будзе даволі высокай, уліч
ваючы  кан’юнктуру  на  нафту. 
Формула кошту газу залежыць 
ад  кошту  нафты  на  сусветных 
рынках.  Паколькі  кошт  нафты 
быў павышаны, відавочна, што 
і кошт газу для Беларусі будзе 
павышацца.  Але  ці  выставіць 
“Газпрам”  такі  кошт  для  Бела
русі, сказаць складана. Па маіх 
звестках, пакуль бакі не збіра
юцца  пераглядаць  і  падпісва
ць  новы  дадатковы  кантракт. 
Хаця  апошнім  часам  яны  кож
ны  год  падпісвалі  дадатковае 
пагадненне.  Цяпер  разлічваць 
на  тое,  што  тут  будзе  нейкая 
палітычная  лаяльнасць  у  да
чыненні  да  Беларусі  з  боку  ці 
то  “Газпрама”,  ці  то  расійскага 
кіраўніцтва, ужо не выпадае”.

АЛЕСЬ ДАШЧЫНСКІ

250 ДОЛАРАЎ ЗА ТЫСЯЧУ КУБОЎ? 

Гадоў 15 назад Аляксандр 
Лукашэнка выдаў знакаміты 
перл: “Я свою страну за циви-
лизованным миром не пове-
ду”. Днямі ён зрабіў рымейк 
гэтай фразы, засведчыўшы, 
што, няглядзячы на ўсе гульні 
з Захадам, прынцыповых 
змен у беларускім вектары 
руху чакаць не варта.

Адбылося  гэта  на  з’ездзе 
Федэрацыі  прафсаюзаў  Бела
русі,  куды  Лукашэнка  прый
шоў  у  якасці  дэлегата.  Колькі 
ўжо  здзекваліся  з  гэтага  аб
сурду  (нідзе  ў  свеце,  акрамя 
таталітарных  краін,  немаг
чыма  ўявіць  сабе  падобнае), 
але  кіраўніка  дзяржавы  зноў 
абралі  дэлегатам  на  чарговы 
з’езд  ФПБ.  Зрэшты,  гэта  яшчэ 
раз  паказала,  каму  паднача
лены  афіцыйныя  прафсаюзы, 
якія,  здавалася  б,  павінны  ад
стойваць  правы  працоўных  у 
спрэчцы з уладай.

У  Беларусі  ўсё  наадварот. 
На  пачатку  з’езда  старшыня 
ФПБ  Леанід  Козік  заявіў,  што 
прафсаюзы гатовы падтрыма
ць  Аляксандра  Лукашэнку  на 
прэзідэнцкіх выбарах  і сабра
ць  100  тысяч  подпісаў,  неаб
ходных для яго вылучэння.

У  сваёй  прамове  кіраўнік 
дзяржавы  шмат  увагі  ўдзяліў 
сацыяльнаэканамічным  пы
танням.  Прычым  фактычна 
Лукашэнка  апраўдваўся  —  за 
нізкія заробкі.

— 18 раз мы обращались к 
этой  теме  (павышэння зароб-
каў — рэд). Поэтому уймитесь, 
—  загадаў  Лукашэнка  апазі

цыі,  якая  ў  зале,  натуральна, 
адсутнічала. — Мы уже в 19й 
раз идём на это.

Колькасць,  аднак,  не  пера
ходзіць  у  якасць.  Нягледзячы 
на  “18  разоў”,  заробкі  ў  Бела
русі  значна  ніжэйшыя,  чым 
у  Літве,  Латвіі,  Польшчы,  не 
кажучы ўжо пра больш замож
ныя краіны. Лукашэнка патлу
мачыў гэта наступным чынам:

— Мы, в принципе, готовы 
1000  долларов  платить.  Но 
давайте  договоримся,  что  за 
коммунальные  услуги,  здра
воохранение,  образование 
будем платить по полной про
грамме...  Например,  в  Европе 
бедный  человек  не  может  и 
думать об образовании.

Тоесёе  ў  Польшчы,  на

прыклад,  сапраўды  каштуе 
больш,  чым  у  Беларусі.  Але 
калі  сярэднестатыстычны  па
ляк заплаціць за сваю кватэру 
хай  сабе  300  долараў,  у  яго 
застанецца яшчэ каля тысячы 
на руках. А шмат якія прадук
ты, вопратка ды іншыя тавары 
каштуюць  у  Польшчы  істотна 
танней,  чым  у  Беларусі.  Таму 
розніца  ва  ўзроўнях  жыцця 
відавочна  не  на  нашу  карыс
ць. Што ж тычыцца заявы пра 
немагчымасць  беднаму  чала
веку  нават  думаць  пра  адука
цыю,  то  гэта,  як  кажуць,  смех 
у  зале.  Якраз  у  Еўропе  існуе 
багата  варыянтаў  для  тых,  у 
каго  няшмат  грошай.  У  тым 
ліку яны не толькі маюць маг
чымасць  бясплатна  вучыцца, 

але  і  атрымліваць  пры  гэтым 
стыпендыю.

Але  ж  палітыку  ў  сваёй 
прамове  Лукашэнка  таксама 
не  абмінуў.  Апазіцыянераў 
ён  папросту  назваў  “врагами 
народа”. А потым — увага! — 
меў  месца  вышэйзгаданы  ры
мейк.

—  Беларусь  постоянно 
упрекают  в  том,  что  у  нас  не 
соблюдаются  права  челове
ка.  Казалось  бы,  уже  должен 
выработаться  иммунитет 
против  этих  голословных  об
винений. Но каждый раз дума
ешь,  насколько  абсурдно  это 
звучит  в  отношении  страны, 
где  безработица  на  уровне 
статистической  погрешности. 
Не  нравится,  как  развивается 
страна, какая система, кто ею 
руководит, вот давай под этой 
маркой прав человека начнём 
"бомбить".  Но  если  чтото  не 
нравится,  вы  скажите,  что 
мы  делаем  чтото  не  то.  Мы 
рассмотрим этот вопрос, пос
мотрим,  напрягает  это  наших 
соседей  —  Россию,  Польшу, 
Прибалтику,  Украину?  Всему 
миру это противоречит? Если 
нет,  то  мы будем идти своим 
путём.

Прычым  “свой  путь” 
тычыцца не толькі правоў ча
лавека,  але  і  эканамічных,  са
цыяльных ды іншых пытанняў. 
Вынікам праўлення Лукашэнкі 
ёсць  тое,  што  па  абсалютнай 
большасці  паказчыкаў  Бела
русь  прайграе  суседзям,  якія 
усёткі  пайшлі  за  цывілізава
ным  светам.  І  разрыў  паміж 
намі ды  імі будзе толькі павя
лічвацца. 

ВАЛЯНЦІН СЫЧ

ШЛЯХ У НІКУДЫ

Па выніках студзеня — жніў-
ня 2010 года рэспубліканскі 
бюджэт выкананы з дэфіцы-
там 2,2 трлн рублёў, паве-
дамляе Міністэрства фінансаў 
Беларусі.

За  дадзены  перыяд  дахо
ды  рэспубліканскага  бюджэту 
склалі  18,7  трлн  рублёў,  або 
52,8%  гадавога  плана.  Пры 
гэтым  падатку  на  прыбытак 
паступіла  2,2  трлн  рублёў 
(61,1% гадавога плана), ПДВ — 
6,9 трлн рублёў, ці 54,8% гада
вога плана.

Даходы  ад  знешнеэкана
мічнай  дзейнасці  склалі  3,5 
трлн  рублёў,  або  34,4%  гада
вога плана.

Па  стане  на  1  верасня  2010 
года,  сума  доўгу  плацельшчы

каў  перад  бюджэтам  склала  62 
млрд  рублёў  і  павялічылася  з 
пачатку года на 3,3 млрд рублёў.

Расходы  рэспубліканскага 
бюджэту  за  студзень  —  жні
вень  склалі  20,9  трлн  рублёў, 
або 53,2% гадавога плана. З іх 
расходы  на  агульнадзяржаў
ную  дзейнасць  складаюць  8,4 
трлн  рублёў  (52,9%),  нацы
янальнай эканомікі — 5,9 трлн 
рублёў (45,3%), на фінансаван
не  сацыяльнай  сферы  (сацы
яльная  палітыка,  адукацыя, 
ахова  здароўя,  фізічная  куль
тура,  спорт,  культура  і  сродкі 
масавай  інфармацыі)  накіра
вана 4 трлн рублёў (64,1%).

Нагадаем,  што  6  верасня 

міністр фінансаў Беларусі Анд
рэй Харкавец заявіў журналіс
там у парламенце, што для вы
канання  абавязацельстваў  па 
сацыяльных пытаннях і зарпла
це  дэфіцыт  бюджэту  на  2010 
год давядзецца павялічыць.

Кіраўнік Мінфіна адзначыў, 
што  ўрад  у  2010  годзе  «чакаў 
вялікіх даходаў», аднак «у сілу 
суб’ектыўных  рашэнняў,  най
перш  з  боку  Расіі»,  частку  іх 
«можна недаатрымаць».

Харкавец  паведаміў,  што 
«пры захаванні аб’ёмаў фінан
савання  запланаваных  рас
ходаў  і  прынятых  рашэнняў 
па  сацыяльных  пазіцыях  і  за
рплаце прыйдзецца крыху па

вялічыць дэфіцыт бюджэту».
«Не скажу, што гэта дрэнна, 

бо для фінансавання дэфіцыту 
бюджэту  будзем  прыцягваць 
раней  сэканомленыя  сродкі. 
У мінулыя гады бюджэт выкон
ваўся з прафіцытам», — сказаў 
кіраўнік Мінфіна.

Паводле  слоў  Харкаўца, 
для фінансавання дадатковых 
расходаў сёлета можа спатрэ
біцца 2—2,5 трлн рублёў.

Згодна  з  законам  аб  бюд
жэце на 2010 год, найбольшы 
памер  рэспубліканскага  бюд
жэту  ўстаноўлены  на  ўзроўні 
1,5%.

АЛЯКСЕЙ АРЭШКА, 
БЕЛАПАН

ТОЛЬКІ 35% ГАДАВОГА ПЛАНА

Шчасце абяцаюць многія

Свае  пытанні  кожны  на
ведвальнік  партала  мог  адра
саваць Канаплёву праз форум. 
Анансавалася,  што  Уладзімір 
Мікалаевіч даў згоду не толькі 
паразмаўляць на тэмы спорту 
і  гандбола,  але  і  адказаць  на 
іншыя пытанні.

Зразумела,  што  ў  Канап
лёва  можна  шмат  аб  чым  за
пытацца.  І  ён  можа  таксама 
шмат  чаго  распавесці:  у  пер
шую  чаргу  —  пра  палітычнае 
закуліссе, а таксама пра свой, 
так  бы  мовіць,  нечаканы  сы
ход  з  палітычнага  алімпа.  На
прыклад, некаторыя інтэрнэт
рэсурсы  дагэтуль  узгадваюць 
гісторыю  пра  тое,  як  вакол 
дома  Канаплёва  ў  так  званым 
“Царскім  Сяле”,  што  побач  з 
хатняй  рэзідэнцыяй  кіраўніка 
дзяржавы,  быццам  бы  дзяжу
рылі аўтаматчыкі.

Як гэта і многае іншае адка

менціруе сам Канаплёў?
Аднак,  мяркуючы  па  ўсім, 

спадар Канаплёў слова не стры
маў. І ў тэкставай версіі ягонага 
інтэрв’ю  з’явілася  толькі  адно 
пытанне не пра спорт. Прычым 
зусім  нявіннае:  “Вы сказалі, 
што федэрацыя гандбола для 
вас – грамадская праца. Чым вы 
займаецеся зараз? Засталіся ў 
палітыцы?”.  Канаплёў  адказаў: 
“Для мяне палітыка сёння — 
гэта гандбол”.

Ні  на  якія  іншыя  пытанні, 
што  не  тычыліся  спорту,  спа

дар  Канаплёў  не  адказаў.  А  іх, 
дарэчы, было не так ужо і мала. 
Вось толькі некаторыя, якія да
гэтуль вісяць на форуме.

Ці будзеце вы ўваходзіць у 
выбарчы штаб Аляксандра 
Лукашэнкі?

Ці з'яўляецца на сённяшні 
дзень пасада старшыні федэ-
рацыі гандбола Беларусі для 
вас адзіным афіцыйным мес-
цам працы? Калі не, то дзе 
яшчэ працуеце?

За працу старшынёй федэ-
рацыі грошай вы не атрымлі-

ваеце. Прабачце за нясціплае 
пытанне, а на што жывяце? 
Не падобна, каб такі мужчына, 
як вы, сядзеў у жонкі на шыі…

Адзін час хадзілі чуткі, што 
вы можаце стаць старшынёй 
Мінгарвыканкама. Ці ёсць у вас 
жаданне вярнуцца ў калідоры 
беларускай улады? Ці пасту-
палі вам прапановы пра маг-
чымыя прызначэнні?

Пасля вашага сыходу з па-
сады старшыні ППНС некато-
рыя казалі, што вы паспешна 
з’ехалі з Беларусі з рэчамі. Хлу-
сяць ці ўсё ж доля праўды ў гэ-
тым ёсць?

Ніколі не баяліся, што рана 
ці позна сяброўства з Аляксан-
драм Рыгоравічам скончыцца, 
і вы (не дай Бог, канешне) па 
нейкіх прычынах трапіце на 
нары?

Некаторыя  наведвальнікі 
партала засталіся незадаволе
нымі: маўляў, Канаплёў — ня
часты госць студыі tut.by, таму 
час эфіру можна было б і павя
лічыць.  Аднак,  хутчэй  за  ўсё, 
справа не ў працягласці эфіру. 
Апошнім  часам  Уладзімр  Ка
наплёў  на  публіцы  разважае 
толькі  на  спартыўныя  тэмы.  З 
чым  гэта  звязана,  застаецца 
толькі здагадвацца…

ЦІ ЎЗНАЧАЛІЦЬ У.КАНАПЛЁЎ  
ВЫБАРЧЫ ШТАБ А.ЛУКАШЭНКІ?

Днямі на публіцы з’явіўся былы 
кіраўнік Палаты прадстаўнікоў, сябра 
дзяцінства кіраўніка дзяржавы, 
а цяпер старшыня Беларускай 
федэрацыі гандбола Уладзімір 
Канаплёў. Ён выйшаў у эфір інтэрнэт-
партала tut.by.

Некаторыя эксперты называюць асобу 
Уладзіміра Канаплёва  ў  спісе  тых,  хто 
мог бы ўзначаліць выбарчы штаб прэтэн
дэнта ў прэзідэнты А.Лукашэнкі. Версіі пра 
тое, што Канаплёў і Лукашэнка разышліся 
ворагамі, не вытрымліваюць крытыкі. На
прыклад,  Уладзіміра  Мікалаевіча  і  сёння 
можна  ўбачыць  на  мерапрыемствах  з 
удзелам  Аляксандра  Рыгоравіча.  І  многія 
вельмі  здзівіліся,  калі  заўважылі  былога 
спікера  на  прэзідэнцкім  бале,  які  трады
цыйна  ладзіцца  для  лепшых  выпускнікоў 
вышэйшых навучальных устаноў Беларусі.

Сярод  тых,  хто  можа  кіраваць  выбар
чым  штабам  Лукашэнкі,  таксама  фігуру
юць  прозвішчы  былога  дзяржсакратара 
Віктара Шэймана, якога падазраюць у да
чыненні да гучных знікненняў, памочніка 
прэзідэнта па нацыянальный бяспецы Вік-
тара Лукашэнкі,  кіраўніка  Адміністрацыі 
прэзідэнта  Уладзіміра Макея,  а  таксама 
пісьменніка і актывіста Мікалая Чаргінца.

Ці сапраўды многае будзе залежаць ад 
асобы, якая будзе кіраваць прэзідэнцкім 
штабам?  Паразважаць  над  гэтым  пытан
нем  “Тут  і  цяпер”  папрасіла  старшыню 

Аб’яднанай  грамадзянскай  партыі  Ана-
толя Лябедзьку,  які  ахвяраваў  сваімі 
прэзідэнцкімі  амбіцыямі  на  карысць 
вядомага  эканаміста  і  калегі  па  партыі 
Яраслава Раманчука.

— Шчыра кажучы, мне па барабане, хто 
будзе  кіраваць  выбарчым  штабам  Лука
шэнкі, — гаворыць Анатоль Уладзіміравіч. 
— Усё роўна гэта не будзе выбарчы штаб 
у яго класічным разуменні. Гэта будзе ней
кая галоўка на шыі чыноўніцкай вертыкалі. 
Усе складнікі ўжо даўно адпрацаваны — і 
камісіі, прапушчаныя праз сіта, і старшыні 
райвыканкамаў,  якія,  як  ведаю,  збіраюць 
сёння людзей і плачуць, нібыта Яраслаўна: 
маўляў, калі мы не выйграем, то ўсё рухне. 
Ёсць яшчэ сілавыя структуры. Напрыклад, 
пасля  апошняй  прэзідэнцкай  кампаніі 
былы  старшыня  КДБ  Сцяпан Сухарэнка, 
адкрываючы  помнік  Дзяржынскаму,  за
явіў: “Гэта мы выйгралі выбары”. Таму вы
барчы штаб патрэбен проста для прафор
мы. Бо калі Лукашэнка яго не створыць, то 
можа скласціся ўражанне, што ён быццам 
бы пасапраўднаму і не ўдзельнічае ў вы
барах.

Па вялікім рахунку, выбарчы штаб для 
Лукашэнкі  —  не  такая  ўжо  і  патрэбная 
рэч. На мой погляд, дастаткова КДБ і Ад
міністрацыі  прэзідэнта  —  яны  і  будуць 
кіраваць  усімі  працэсамі.  Могуць  абыс
ціся нават і без Лідзіі Ярмошынай, якая 
ўзначальвае Цэнтрвыбаркам.

А ад канкрэтных персаналій залежыць, 
на маю думку, падыход у цэлым да кампаніі 
і  метадаў,  што  будуць  выкарыстоўвацца. 
Бо Шэйман, Макей, Канаплёў, ВіктарЛука
шэнка  —  гэта  ў  некаторым  сэнсе  людзі
сімвалы. Так, калі штаб узначаліць Віктар 
Шэйман,  то, кажучы простай мовай,  “ма
чыць”  будуць  больш,  а  калі  Канаплёў  — 
менш.  Калі  кіраваць  бацькавым  штабам 
будзе Віктар, то гэта прыцэл на будучыню. 
Своеасаблівая  практыка  для  “студэнта”, 
каб вопыту больш паднабраўся…

На мой погляд, больш правільна будзе, 
калі выбарчы штаб узначаліць кіраўнік Ад
міністрацыі прэзідэнта Уладзімір Макей. 
Бо, як я ўжо казаў, рэальна выконваць фун
кцыі штаба будзе Адміністрацыя Лукашэн
кі і сілавыя структуры на чале з КДБ. 

МАРЫНА МІТ.

ПРЭЗІДЭНЦКІ МАРАФОН

  
У. Канаплёў яшчэ у абойме?

ЗАМЕСТ ПАКОЯ – БУДКА
Гэта, па сутнасці, першая ў найноўшай 

гісторыі  Беларусі  крымінальная  справа, 
якая тычыцца рабства ў спалучэнні з аб
межаваннем волі.

Працяглы  час  57гадовая  жыхарка 
Кармы, якая даўно прыехала сюды з Расіі, 
утрымлівала  ў  сябе  дома  аднавяскоўку
наймічку,  прымушала  яе  бясплатна  пра
цаваць па гаспадарцы.

Пацярпелая  Святлана Шаўчэнка:  “У 
Кушаевай вялікая гаспадарка была. Гаспа
дарку гэту я даглядала поўнасцю. Гароды 
палола  ад  цемры  да  цемры.  Сем  гадоў  у 
гумовых  ботах!  У  мяне  зубоў  няма.  Неяк 
узяла я сталовых буракоў і зварыла. Штук 
дзесяць ці што. Дзень ляжаць, два. Я ўзя
ла  і  з’ела.  Яна  паглядзела:  “Дзе  яны?“  Я 
кажу:  “Валечка,  я”.  Дык  яна  мне  валасы  
закруціла і давай біць аб сценку”.

60гадовая спадарыня Шаўчэнка кажа, 
што толькі па першым часе жыла ў доме 
Кушаевай. Пасля яе адсялілі ў  “будку” — 
нешта накшталт летняй кухні. Зімой спала 
ў хатняй кацельні на целагрэйках.

Свая хата ў Святланы Шаўчэнка згарэ

ла яшчэ ў 2003 годзе. Гэтым і карысталася 
Валянціна Кушаева  —  страшыла,  што 
Святлану шукае міліцыя. (Раней Святлана 
мела праблемы з законам.)

“Я баялася міліцыі, таму што я знаход
жуся  ў  вышуку.  Так  яна  казала.  Думала, 
за пяць гадоў, што хаваюся, мне яшчэ і за 
гэтую хованку ўляціць. Дык я сама ўжо ба
ялася”, — казала Шаўчэнка.

І ПАРЫК НЕ ДАПАМОГ
У  судзе  дэманстравалі  старэнькую 

чырвоную  хустку  і  падраную  штучную 

дублёнку,  у  якой  паланянка 
прыйшла  ў  царкву,  калі  выра
шыла ўцячы ад сваёй гаспадыні. 
Быў  на  аглядзе  і  светлы  парык: 

гаспадыня  нібыта  прымушала  Святлану 
надзяваць  яго,  каб  яе  не  пазналі  адна
вяскоўцы.

Сама  Валянціна  Кушаева  адмаўляе, 
што гвалтоўна ўтрымлівала аднавяскоўку 
ў сваёй гаспадарцы:

  “Чалавека  пашкадавала,  прытулак 
дала, а на мяне такое… Я яшчэ буду Лука
шэнку скардзіцца”.

Сын  амніставанай  жанчыны  лічыць, 
што  на  сям’ю  ўзвялі  паклёп:  “Паклёпні
чалі. З мухі раздулі слана. Такога не было. 
Была працоўная сям’я — працаўнікі ўсе. 
У газетах нават пісалі. А зараз нас абвіна
вацілі”.

Для  Валянціны  Кушаевай  сённяшняя 
амністыя — другая па ліку. Не так даўно 
пенсіянерка  была  амніставана  па  іншай 
крымінальнай справе — за нанясенне па
бояў іншай жыхарцы Кармы.

Суд  сёння  не  задаволіў  і  хадайніцтва 
пацярпелай  Святланы  Шаўчэнка  наконт 
спагнання  з  Валянціны  Кушаевай  15 
мільёнаў  рублёў  маральнага  ўрону  — 
акурат  столькі,  колькі  пенсіі  яна  магла  б 
атрымаць за гады няволі.

Для  таго,  каб  спагнаць  гэтыя  грошы, 
паланянцы параілі падаць у суд на крыўд
зіцельку асобны іск.

У  бліжэйшыя  10  дзён  любы  з  удзель
нікаў  крымінальнага  разбору  мае  права 
абскардзіць вырак у вышэйшую судовую 
інстанцыю. Пратэст можа падаць і праку
ратура, якая падтрымлівала абвінавачан
не ў справе пра незаконнае пазбаўленне 
волі.

РАДЫЁ СВАБОДА

КАРМЯНСКУЮ РАБАЎЛАДАЛЬНІЦУ

Такія даныя прадаставіла Галоўнае 
статыстычнае ўпраўленне Мінска.

Цэны на цукар у студзені — жніўні вы
раслі на 30%, на масла жывёльнае — на 
24,1%, шакалад — на 20,1%, безалкаголь
ныя напіткі — на 17,1%, чай — на 12,3%, 
алей  —  на  16,6%,  алкагольныя  напіткі 
— на 10,6%, яйкі — на 10%, маянэз — на 
9,7%, кандытарскія вырабы — на 9,2%, па
ведамляе БелаПАН.

Рост цэн адзначаны таксама на малако 
і малочныя прадукты — на 7%, кансервы 
з  агародніны  —  на  5,3%,  хлеб  і  хлебабу
лачныя  вырабы  —  на  5,2%,  сыры  —  на 
4,2%, рыбныя кансервы — на 3,8%, мяса 
і мясапрадукты — на 3,7%, каўбасныя вы
рабы — на 3,4%.

Цэны на макаронныя вырабы знізіліся 
на 9,4%, муку пшанічную — на 1,9%, кру
пы і бабовыя — на 0,3%.

За восем месяцаў 2010 года бульба па
даражэла на 28,4% у параўнанні з такім жа 

перыядам мінулага. Цэны на іншую агарод
ніну выраслі на 17%, у тым ліку на часнок 
— у 1,9 разу, цыбулю рэпчатую — у 1,5 разу, 
капусту  белакачаную  свежую  —  на  39,7%, 
буракі — на 20,4%, моркву — на 15,4%, пе
рац салодкі — на 13,1%, агуркі свежыя — 
на 12,7%, памідоры свежыя — на 5%.

Кошты  на  садавіну  павялічыліся  на 
0,5%, у тым ліку на цытрусавыя — на 15%, 
сухафрукты — на 11,6%, вінаград — 0,2%. 
Кавуны і дыні патаннелі на 30,7%, яблыкі 
— на 9,9%.

Нехарчовыя тавары ў Мінску падараж
элі на 7,1%, у тым ліку бензін — на 23,3%, 
шпалеры  —  на  20%,  пісьмовыя  прылады 
— на 15%, парфумернакасметычныя тава
ры — на 13,7%, медыкаменты — на 13,1%, 
панчошнашкарпэтачныя  вырабы  —  на 
9%, тканіны — на 8,9%, друкаваныя выра
бы — на 8,7%, веласіпеды і матацыклы — 
на 6,5%, посуд — на 6,4%, тэлевізары — на 
5,7%, ювелірныя вырабы — на 4,4%.

Сёння Добрушскі раённы 
суд прызнаў жыхарку вёскі 
Карма Валянціну Кушаеву 
вінаватай у незаконным пазбаўленні 
волі і эксплуатацыі аднавяскоўкі 
Святланы Шаўчэнка. Аднак турмы 
крыўдзіцелька пазбегла. Суддзя Алег 
Васюкоў, які разглядаў крыміналь-
ную справу, прымяніў да спадарыні 
Кушаевай амністыю.

АМНІСТАВАЛІ

ЦУКАР ПАДАРАЖЭЎ НА 30%, МАСЛА — НА 24,1%

Як  сцвярджаюць  у  адміністрацыі, 
дзяржаўнай  падтрымкі  ім  хапае,  але  гэ
тыя сродкі трэба эканоміць.

“У  мэтах  патаннення  харчавання  мы 
просім насельніцтва аказаць нам дапамо
гу, каб не траціць дзяржаўныя грошы. Мы 
і  самі  нарыхтоўваем  неабходныя  харчы, 
каб вітаміны на зіму былі. І сад у нас ёсць. 
Мы яблыкаў насушылі, павідла наварылі. 
Парэчак дужа шмат. Людзі нам дапамага
юць — узімку бананы прывозяць і апель
сіны”, — тлумачыць сітуацыю супрацоўні
ца прытулка.

У  дзіцячым  доме  60  сірот  ва  ўзросце 
ад трох да сямі гадоў.

РАДЫЁ СВАБОДА

Бабруйскі дзіцячы дом звярнуўся да 
насельніцтва з просьбай дапамагчы яму 
назапасіць на зіму садавіну і агародніну.

ВІТАМІНЫ ДЛЯ  
ДЗІЦЯЧАГА ДОМА

Рабству – бой! 

З жыцця рэгіёнаў

Амаль усе ў нашым 
горадзе ведаюць, што  ў 
Чэрыкаве хлебабулачныя 
вырабы з Магілёва пра-
даюцца ва ўніверсаме, 
побач з райвыканкамам.

ТЭСТ НА СМЯРДЗЮЧАСЦЬ?
Тут яго і раскупляюць яшчэ 

да  сярэдзіны  дня,  прычым 
вядома  хто.  А  больш  ні  ў  якія 
гандлёвыя  пункты  “абласны” 
якасны  хлеб  не  завозіцца.  Ва 
ўсіх  іншых  нашых  крамах  па
нуе  заклік  “Спажывай  сваё!”. 
Асабіста я вельмі сумняваюся, 
што  старшыня  нашага  рай
выканкама  з  падначаленымі 
рызыкне  паспытаць  “свайго” 
хлеба, нікудышная якасць яко
га даўно вядомая ўсяму раёну.

У  нататцы  “Болеет  и  хлеб” 
начальніка  вытворчай  ла
бараторыі  камбіната  каапе
ратыўнай  прамысловасці 
Н.Ялінавай,  размешчанай  у 
“вертыкальнай” газеце “Веснік 
Чэрыкаўшчыны”,  гаворыцца, 
што час ад часу “і хлеб хварэе 
на  бульбяную  хваробу”,  асаб
ліва  ў  спякотнае  надвор’е.  У 
заключэнні  свайго  асветніц
кага  артыкула  спецыяліст  па 
вырабе хлеба дае такую пара
ду:  “пры  праяўленні  хваробы 
на  другі  дзень  пасля  таго,  як 
набыты хлеб, яго трэба вярта

ць у краму”, і, як у прасунутых 
рэкламах,  “вам  вернуць  гро
шы”.

Да  чаго  ж  дайшла  спра
ва,  калі  ў  афіцыйнай  газеце 
друкуюцца  парады  вяртаць 
хлеб  у  краму  (што  адметна, 
не адразу, а  “на другі дзень”)! 
Значыць, есці хлеб, як прыне
сяце з крамы, не варта, а трэ
ба,  каб  ён  амаль  суткі  ляжаў, 
праходзячы тэст на з’яўленне 
смярдзючасці?  Ну,  добра,  ад
нясе пакупнік такі бохан назад 
у краму, дадуць яму там такі ж 
самы,  і  зноў,  замест  таго,  каб 
нарэшце  паабедаць,  чалавек 
вымушаны  будзе  адкласці 
хлеб убок  і цярпліва назіраць 
за  ім яшчэ адны суткі. Бо калі 
адшчыпнеш  ад  бохана  кава
лак ці адрэжаш лусту, ніхто ні 
ў якай краме размаўляць з та
бой не будзе.

САБАКА ЯК ІНДЫКАТАР 
ЯКАСЦІ

А  вось  хлебабулачныя  вы
рабы  адпаведных  магілёўскіх 
прадпрыемстваў не маюць нія
кіх пахаў, ні на што не хварэю
ць.  Ляжаць  сабе  спакойна, 
захоўваючы  якасць,  у  звычай
ным  хлебным  хатнім  кантэй
неры,  а  не  ў  лядоўні,  як  раіць 
зберагаць хлеб спн. Н.Ялінава. 
А  я  вось  кінуў  сапсаваны  мяс
цовы хлеб сабачку двароваму, 
а  той  есці  яго  не  стаў,  нават 
скаланула  беднага  ад  аднаго 
паху. Можа, чэрыкаўцам цяпер 
хадзіць  па  хлеб  з  сабакам  для 
кантролю якасці?

Дык  чаму  ж  у  нас  такое 
адбываецца?  У  тым  самым 
Магілёве прадукты як прадук
ты, а ў Чэрыкаў забаранілі (як 
нам вядома, “у вуснай форме”) 

прывоз  хлебабулачных  і  не
каторых  іншых  вырабаў  мяс
цовых  прадпрыемстваў.  Так 
бы мовіць, абаранілі, як ім па
даецца,  мясцовы  эканамічны 
інтарэс.  Насамрэч  зрабілі  для 
раённай  эканомікі  самае  гор
шае, што маглі, — пазбавілі яе 
канкурэнцыі,  то  бок  спынілі 
развіццё,  пошук,  мадэрніза
цыю і г.д.

Вось  мы  і  вымушаны  ад 
такога  кіравання  эканомікай 
есці, што даюць. А што даюць 
—  чытай  вышэй.  А  нейкі  час 
таму і папулярны некалі батон 
“Пляцёна” сапсаваўся. Ён стаў 
ці не ўдвая большым, адпавед
на  як  і  цана  .  І  нож  яго  цяпер 
не  бярэ,  а  пачынаеш  ламаць 
— пальцы захрасаюць у цесте. 
Зверху батон нечым прысыпа
ны  —  магчыма,  для  таго,  каб 
не адразу быў чутны ягоны не 
надта прывабны пах. Як раіць 
начальніца  лабараторыі  кам
біната,  дзе  пякуць  батон,  яго 
трэба  вяртаць  у  краму.  Я,  ка
нешне,  гэтага  рабіць  не  буду. 
А  паколькі  і  сабака  яго  не 
есць,  выкіну  ў  сметнік.  І  буду 
чакаць  якой  аказіі  ў  абласны 
цэнтр,  каб  запасціся  хлебам 
адтуль.  Гэта,  акрамя  іншага, 
азначае,  што  я  (і  не  толькі  я) 
адвязу  заробленыя  ў  раёне 
грошы ў іншы горад. Ну, і якая 
ж  тут  абарона  мясцовых  эка
намічных інтарэсаў?

СЯМЁН ПАНІЗОЎЦАЎ

ХЛЕБ ДРУГАРАДНАЙ ЯКАСЦІ

Дазвольце падзяліцца ўласнымі ўражан-
нямі ад правядзення ў Бялыніцкім раёне 
апошняга так званага “дня інфармавання”.

ЗУБЫ ЗУБАМІ, А… 
А  дакладней,  расказаць  пра  тое,  як 

гэты  дзень  прайшоў  у  нашай  цэнтраль
най  раённай  бальніцы.  Так  сталася,  што 
менавіта  на  “ідэалагічны”  дзень  у  мяне 
меўся  талончык  да  дантыста.  Але  перад 
тым як патрапіць да доктара, трэба было 
прайсці  флюараграфію.  Вось  я  заняў 
чаргу  (56  наведвальнікаў)  у  адпаведны 
кабінет.  Час  ідзе,  набліжаецца  мая  чарга 
ў стаматолага, а чарга перад флюарагра
фічным  кабінетам  не  рухаецца...  Так  і  не 
патрапіў туды, дарэчы, пабег да стамато
лага. Там пашанцавала, доктарка не стала 
прыдзірацца да адсутнасці “свежай” флю
араграфіі. Толькі ўзялася яна за мяне, як 
сястрапамочніца абвясціла, што “нам жа 

трэба ісці на адзіны дзень інфармавання, 
бо  туды  ўсіх  збіраюць”.  Аднак  доктарка, 
дай Бог ёй здароўя, закончыла пачатую ў 
маім роце аперацыю.

Нарэшце лячэнне майго хворага зуба 
скончылася,  доктарка  пабегла  ўслед  за 
сястрой,  а  я  пайшоў  да  рэнтгенаўскага 
кабінета за флюараграфіяй. На маё здзіў
ленне, чарга там не паменшыла. Запытаў
ся ў супрацоўніцы рэгістратуры, чаму не 
працуе рэнтгенкабінет, хаця людзям вы
давалі цэтлікі з нумарам чаргі. “У нас сён
ня  гэты...  Як  яго?  Інфармацыйны  дзень, 
—  ветліва  адказала  жанчына  ў  белым 
халаце. —Вось скончыцца, і ўсе кабінеты 
пачнуць працаваць”.

Як  кажуць,  каментарыі  тут  не  патрэб
ны.

З КІМ ВАЮЕ ГЭТАЯ “АРМІЯ”? 
Дарэчы,  толькі  ў  Бялыніцкім  раёне 

створана  ажно  7  інфармацыйнапрапа

гандысцкіх  груп,  у  склад  якіх  уваходзя
ць  54  чалавекі  (!).  Памножце  гэта  на  22 
раёны  вобласці,  асобна  дадайце  сюды 
гарады  —  Магілёў,  Бабруйск,  Крычаў, 
Асіповічы... Ды гэта ж цэлая армія люд
зей  атрымліваецца,  якія  марнуюць  час 
на  пустую  справу,  ды  яшчэ  адцягваю
ць  сотні  людзей  ад  іхнай  непасрэднай 
справы. 

Вось ні ў чым не згодны я са спадаром 
Зімоўскім,  начальнікам  БТ,  акрамя  гэтай 
ягонай  фармулёўкі  адносна  ідэалагічнай 
работы  ў  краіне  (на  мове  арыгінала):  “В 
нашей  идеологической  вертикали  дейс
твует  закон  электрички.  Ж...у  поднял 
—  место  потерял.  У  нас  есть  идеологи
ческая вертикаль, я сам стоял у истоков 
её  создания...  А  идеологии  у  нас  нет.  Её 
отсутствие  констатируют  все,  включая 
президента”. 

Лепш і не скажаш, праўда?
БАРЫС ВЫРВІЧ

ІДЭАЛОГІЯ ВАЖНЕЙШАЯ ЗА ЗДАРОЎЕ

Ну на нармальны хлеб, пэўна, мы зарабілі..

Геаграфія  “Магніфіката” 
ахоплівае  як  Глыбокае,  дзе 
фестываль  праходзіць  ужо 
некалькі  гадоў  запар,  так  і 
блізкія да яго населеныя пун
кты — Мосар і Удзелу.

Паездкі  ў  гэтыя  слаўныя 
мясціны  нязменна  ўключа
юцца ў праграму кінафоруму.

Пры  слове  “Мосар”  мно
гія, напэўна, успомнілі леген
дарнае  імя  ксяндза  Юзафа 
Булькі,  які  не  толькі  аднавіў 
тамтэйшы касцёл святой Ган
ны, але  і стварыў пры ім уні
кальны  дэндрапарк,  пабуда
ваў  Мосарскую  Кальварыю 
(10 стацый Крыжовага шляху 
з  копіямі  славутых  статуй),  а 
таксама  копію  Via  dolorosa 
(Шляху жалобы) з самым вы
сокім  у  Беларусі  наземным 
крыжам. 

Яшчэ  летась  удзельнікі  і 
госці  фестывалю  мелі  маг
чымасць  стасавацца  з  гэтым 
незвычайным  чалавекам. 
Гэтым  разам  яны  ўскладалі 
кветкі  да  яго  магілы  ў  Моса
ры  (сёлета  ў  студзені  Юзаф 
Булька памёр).

У  каторы  раз  даводзіцца 
на  практыцы  пераконвацца 
ў ролі асобы ў гісторыі, у тым 
ліку  калі  размова  ідзе  пра 
святарскае  служэнне.  Ксёндз 

Булька  быў  вядомы  на  ўсю 
краіну  і паза яе межамі яшчэ 
і  тым,  што  стварыў  у  Мосары 
зону  цвярозасці.  На  тэрыто
рыі  парафіі  строга  трымаліся 
“сухога” закона. Вельмі многім 
тамтэйшым  жыхарам,  асаблі
ва  работнікам  гандлю,ён  не 
падабаўся, аднак Юзаф Булька 
карыстаўся высокім аўтарытэ
там не толькі сярод парафіян, 
але  і  ў  начальства,  у  тым  ліку 
сталічнага.

І  вось,  калі  яго  не  стала, 
адразу  выявіліся  цяжкія 
праблемы: у бюджэце касцё
ла не стае грошай на элемен
тарныя патрэбы (не хапае на
ват  на  плату  за  электрычнае 
асвятленне). А начальства не 
толькі  не  жадае  ўваходзіць 
у  становішча,  яно  патрабуе 
зарабляць  грошы  —  збіраць 
яблыкі  з  касцёльнага  саду, 
напрыклад.  І  гэта  пры  тым, 
што  ў  касцёлё  сёння  прак
тычна няма каму працаваць.

Новапрызначаны  малады 
ксёндз  імкнецца  працягваць 
справу  свайго  папярэдніка, 
хоць  даецца  гэта  нялёгка. 
Нядаўна  прайшоў  агульны 
сход, на якім вырашалася, ці 
пакідаць  зону  цвярозасці  ў 
Мосары.  Галасы  падзяліліся: 
116 — “за”, 108 —“супраць”...

Герой  італьянскага  філь
ма  П’етра  Альбіна  і  Стэфана 
Северыёні  “Дзённік  горнага 
святара”,  які  атрымаў  гран
пры на фестывалі, — малады 
святар, які вырас у радавітай 
і  заможнай  рымскай  сям’і  ды 
нечакана  для  многіх  выбраў 
служэнне Богу. У  ім, канечне, 
няма нічога агульнага з ксян
дзом Булькам, але гэтых двух 
каталіцкіх  святароў,  прад
стаўнікоў  розных  пакален

няў  з  розных  канцоў  Еўропы 
аб’ядноўвае  святарскае  пак
ліканне.  Знаёмыя  лічаць  ге
роя стужкі няўдачнікам, якога 
саслалі ў аддаленую парафію 
ў гарах, але ён успрымае гэта 
зусім  не  як  пакаранне,  а  як 
шчаслівую  магчымасць  ста
савацца  з  людзьмі,  рэальна 
дапамагаць  ім.  Пры  гэтым  у 
яго ёсць час на творчае сама
выражэнне  —  яго  фотарабо
ты  не  аднойчы  выстаўляліся 
на многіх мастацкіх выставах 
(на іх аўтар не ўказвае, што ён 
святар).  Што  яшчэ  запаміна
ецца  ў  фільме,  дык  гэта  про
стыя сялянскія жанчыны, якія 
ходзяць у касцёл. У іх стомле
ных цяжкай працай постацях, 
тварах,  нават  у  манеры  га
варыць  (хоць  гамоняць  яны, 
вядома,  паітальянску)  ёсць 
нейкае  няўлоўнае  падабенс
тва з нашымі беларускімі вяс
ковымі цёткамі.

Пажылым  людзям,  якія 
змагаюцца  з  самотай  у  доме 
састарэлых,  прысвечаны 
грузінскі  фільм  “Прытулак”, 
прызнаны  лепшым  на  кіна
фестывалі  (аўтар  сцэнарыя  і 
рэжысёр  Роланд  Барашвілі). 
Пры  тых  цяжкіх  умовах,  пры 
той  безнадзейнасці,  у  якой 
дажываюць  свой  век  героі 
фільма  (старыя  кабеты  і 
мужчыны),  у  іх  захавалася 
пачуццё  ўласнай  годнасці. 
Дарэчы,  беларускае  аддзя
ленне  дабрачыннага  фонду 
“Карытас”  разам  з  адмыс
ловым  прызам,  які  атрымаў 
згаданы  фільм,  пералічыла 
на  рахунак  дома  састарэ
лых  у  Тбілісі  500  еўра.  І  гэта, 
мабыць,  самае  меншае,  што 
можна  зрабіць  для  старых 
людзей вакол нас.

Галоўнае  ж  —  памятаць  і 
любіць іх пры жыцці.

МАКСІМ ПЕШКА

Мінулым разам у сваіх 
нататках я пісаў пра ка-
таліцкі фестываль філь-
маў “Магніфікат-2010” 
і абяцаў звярнуцца да 
стужак, якія заваявалі на 
ім галоўныя прызы. Але 
спачатку хачу сказаць 
некалькі слоў пра іншае.

 Мосар толькi рэкамендуе, выбіраць – нам 

